
TOURISM MALAYSIA DAN MYDIN
JALIN KERJASAMA STRATEGIK MELALUI PELANCARAN
KEMPEN “JOM JALAN MYDIN”

SUBANG JAYA — Tourism Malaysia dan Mydin Mohamed Holdings Berhad (MYDIN)
menjalin kerjasama strategik menerusi pelancaran Kempen “Jom Jalan MYDIN”, sebuah
inisiatif khusus bagi merancakkan pelancongan domestik dengan menggabungkan
elemen pengalaman beli-belah interaktif serta sokongan terhadap barangan tempatan.

Kempen yang dilancarkan selari dengan Kempen Melawat Malaysia 2026 (VM2026) ini
bertujuan menggalakkan rakyat Malaysia meneroka keunikan destinasi tempatan, sambil
menikmati ganjaran beli-belah yang menarik di cawangan MYDIN terpilih di seluruh
negara.

YB Dato Sri Tiong King Sing, Menteri Pelancongan, Seni dan Budaya Malaysia (MOTAC)
menyifatkan kerjasama awam-swasta (public-private partnership) ini sebagai langkah
proaktif yang menyokong aspirasi negara.

“Inisiatif seperti Kempen “Jom Jalan MYDIN” berupaya menyemarakkan lagi semangat
Cuti-Cuti Malaysia dalam kalangan rakyat tempatan. Kerjasama ini menyokong persiapan
VM2026 dengan memperkukuh pelancongan domestik melalui pengalaman beli-belah
yang menghubungkan masyarakat secara terus dengan produk serta tarikan tempatan,”
kata beliau.

Sementara itu, Datuk Wira (Dr.) Haji Ameer Ali Mydin, Pengarah Urusan MYDIN berkata,
MYDIN melihat peranan pusat beli-belah hari ini bukan sekadar lokasi mendapatkan
barangan keperluan, tetapi turut berfungsi sebagai platform yang menawarkan
pengalaman unik kepada para pelanggan.

“MYDIN sentiasa komited dalam menyokong produk tempatan dengan menyediakan
ruang kepada usahawan IKS dan PKS dari seluruh negara untuk memperkenalkan produk
mereka. Menerusi kempen ini, kami berharap rakyat Malaysia dapat mengenali,
menghargai, dan terus memilih barangan buatan Malaysia,” katanya.

Inisiatif ini selari dengan teras Tourism Malaysia dalam memperkasakan segmen
pelancongan beli-belah (shopping tourism) yang merupakan antara penyumbang utama
kepada pendapatan pelancongan domestik negara. Menerusi kerjasama ini, para pelawat




bukan sahaja digalakkan melancong, malah disokong untuk meneroka dan membeli
produk warisan tempatan dari pelbagai negeri di bawah satu bumbung.

Antara tarikan utama kempen termasuklah penganjuran aktiviti Treasure Hunt di
cawangan MYDIN terpilih yang memberi peluang kepada para peserta menyelesaikan
pelbagai cabaran sambil meneroka lokasi pelancongan menarik, sekali gus menjadikan
pengalaman membeli-belah lebih interaktif di samping beramal kepada golongan yang
memerlukan.

Di samping itu, kempen ini menawarkan pelbagai ganjaran menarik merangkumi pake;j
pelancongan domestik seperti pengalaman pelayaran kapal persiaran dan penginapan
hotel tempatan tajaan Tabung Haji Travel. Menerusi sokongan rakan pembekal, pelbagai
hadiah, baucar, serta penjimatan bernilai keseluruhan melebihi RM5 juta turut disediakan
sepanjang tempoh kempen berlangsung.

Sinergi antara Tourism Malaysia dan MYDIN ini mencerminkan komitmen berterusan
dalam merangsang pertumbuhan ekonomi tempatan yang melibatkan sektor peruncitan,
penginapan, pengangkutan, makanan dan minuman, serta pembangunan komuniti
usahawan tempatan sempena VM2026.

-TAMAT-

Tourism Malaysia

Lembaga Penggalakan Pelancongan Malaysia atau Tourism Malaysia ialah sebuah agensi di
bawah Kementerian Pelancongan, Seni dan Budaya, Malaysia. Tourism Malaysia giat
memfokuskan kepada tugas khusus untuk mempromosikan Malaysia sebagai destinasi
pelancongan pilihan. Sejak penubuhannya, Tourism Malaysia telah muncul sebagai pemain utama
dalam industri pelancongan antarabangsa.

Kempen Melawat Malaysia 2026 (VM2026) menekankan komitmen Malaysia terhadap
pembangunan pelancongan mampan, selaras dengan Matlamat Pembangunan Mampan
Pertubuhan Bangsa-Bangsa Bersatu (UNSDG). Kempen ini bertujuan untuk mengetengahkan
kepelbagaian tarikan semula jadi, kekayaan warisan budaya, serta tawaran pelancongan negara
yang dinamik, di samping memacu pertumbuhan inklusif dan nilai jangka panjang kepada
komuniti setempat serta pemain industri.

Untuk maklumat lanjut, layari laman web Tourism Malaysia di www.tourism.gov.my serta akaun
media sosial rasmi di Facebook, Instagram, X, YouTube dan TikTok.

MYDIN

Mydin Mohamed Holdings Berhad (MYDIN) merupakan rangkaian pemborong dan peruncitan
terbesar tempatan yang beroperasi sejak Ogos 1957. Dengan slogan Mengapa Bayar Lebih?
Belilah Dengan Harga Borong! MYDIN terus menjadi penggerak utama industri peruncitan halal
bagi membekalkan pelbagai pilihan produk berkualiti yang berorientasikan polisi harga borong
setiap hari. MYDIN kini mempunyai 83 cawangan seluruh negara melibatkan tujuh format
perniagaan. Layari laman sesawang rasmi www.mydin.my untuk maklumat lanjut.



http://www.tourism.gov.my/
https://www.facebook.com/malaysia.travel.my
https://www.instagram.com/malaysia.truly.asia/
https://twitter.com/TourismMalaysia
https://www.youtube.com/c/MalaysiaTrulyAsia
https://www.tiktok.com/@malaysiatrulyasia
http://www.mydin.my/

Untuk sebarang pertanyaan, sila hubungi:

Masrina binti Mohd Bakri
Timbalan Pengarah

Bahagian Pembangunan Pakej
masrina@tourism.gov.my

Tel: +603 8891 8544

Norshariza binti Mohd Saad
Timbalan Pengarah
Bahagian Komunikasi Korporat

norshariza@tourism.gov.my
Tel: +603 8891 8775

Ashraf Roslan

Jabatan Komunikasi Korporat
Mydin Mohamed Holdings Berhad
marcomm@mydin.com

Tel: +6010 982 2581

